
সংসাৰ-দুৱাৰদলি।


আৰম্ভণ গৃহধৰ্ম। যৱনিকা পাত

হল বৰাগী বহাৰ। ওৰণী লীলাৰ, —

গৃহলক্ষ্মী অনুকৃতি অঁকা। উলটিল,

নিয়ম-কাৰণ যত, পূৰ্ব্ব পাতনিৰ।

ভদ্ৰজন হল বাজ, প্ৰৱেশ নিষেধ; 

দুখীজন,—বাহিৰত-সমিধান-পোৰা,⸺

ভিতৰ-আলহী হ'ল গৃহলক্ষ্মী পাশে।

দূৰণিৰ দৃষ্টি-সোঁত ধৰি ওভতাই,

সৃষ্টি হল চকোৱাৰ চাৰিঢাপ জুৰি।

ভেঁকুৰা পিৰালি গুচি, নিমজ চিকুণ;

চুকৰ জাবৰ আৰু ভাতচৰু-ছাই,

নজমি লভিল গতি দিনে বকৰাণি।

দৈনিক যাত্ৰাৰ বেলা ৰাজকাৰ্য্যলই

বিদায়ৰ সমিধান, চকু-চোৱ-চুই

নতুন স্ৰজন।  নতুন চকুত আৰু

বৰাগী দুৱাৰ উলটি মুকলি দেখা

ভাগৰুৱা প্ৰাণে আহি ঘণ্টা পাঁচ পাচে;

দুৱাৰত গৃহলক্ষ্মী, বাটলই-চোৱা,⸺

ওঁঠৰ কঁপনি স'তে ভাগৰ-চোঁচনি।

		 এই পৃষ্ঠাটো শেষবাৰৰ কাৰণে ২২ মে' ২০১৯ তাৰিখে ০৮:৫৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

